
Madhyamakashastra Stuti

மத்⁴யமகஶாஸ்த்ரஸ்துதி:

யத்³பு³த்³தை⁴ரிஹ ஶாஸநம் நவவித⁴ம் ஸூத்ராதி³ஸங்கீர்திதம்
லோகாநாம் சரிதாநுரோத⁴நிபுணம் ஸத்யத்³வயாபாஶ்ரயம் ।
தஸ்மிந் ராக³நிராக்ரு’தௌ நஹி கதா² த்³வேஷக்ஷயே ஜாயதே
த்³வேஷஸ்யாபி நிராக்ரு’தௌ நஹி கதா² ராக³க்ஷயே ஜாயதே ॥ 1॥
மாநாதே³ரபி யத் க்ஷயாய வசநம் நாந்யம் மலம் ஹந்தி தத்
தஸ்மாத்³வயாபிதரம் ந தத்ர ச புநஸ்தாஸ்தா மஹார்தா:² கதா:² ।
மா மோஹஸ்ய பரிக்ஷயாய து கதா² க்லேஶாநஶேஷாநஸௌ
ஹந்யாந்மோஹஸமாஶ்ரிதா ஹி ஸகலா: க்லேஶா ஜிநைர்பா⁴ஷிதா:॥ 2॥
மோஹஸ்யாஸ்ய பரிக்ஷயாய ச யதோ த்³ரு’ஷ்டா: ப்ரதீத்யாத³ய-
ஸ்தத்த்வம் தத் ப்ரதிபச்ச ஸைவ ஸுக³தை:ஸங்கீர்திதா மத்⁴யமா ।
காயோ த⁴ர்மமயோ முநே:ஸ ச யத:ஸா ஶூந்யதேத்யுச்யதே
பு³த்³தா⁴நாம் ஹ்ரு’த³யம் ஸ சாபி மஹதீ வித்³யேதி ஸங்கீர்த்யதே ॥ 3॥
யஸ்மாத்ஸர்வகு³ணாகரோऽயமுதி³தோ பு³த்³தை⁴ரதஸ்தத்கதா²
ஶாஸ்த்ரே மத்⁴யமகேऽத² விஸ்தரதரா முக்²யாத்மநா வர்ணிதா ।
காருண்யத்³ருதசேதஸா ப்ரவசநம் பு³த்³த்⁴வா யதா²வஸ்தி²தம்
பு³த்³தா⁴நாம் தநயேந தேந ஸுதி⁴யா நாகா³ர்ஜுநேநாத³ராத் ॥ 4॥
க³ம்பீ⁴ரம் ஜிநஶாஸநம் ந ஹி ஜநோ யோ வேத்தி தத்ஸம்விதே³
மௌநீந்த்³ராத்³ வசஸ: ப்ரு’த²ங்நிக³தி³தும் வாஞ்ச²ந்தி தத்த்வம் ச யே ।
அந்யே யேऽபி குபு³த்³த⁴ய: ப்ரவசநம் வ்யாசக்ஷதே சாந்யதா²
தேஷாம் சாபி நிராக்ரு’தௌ க்ரு’தமித³ம் ஶாஸ்த்ரம் ஹதாந்தர்த்³வயம் ॥ 5॥
ஸ்பஷ்டம் ராஹுலப⁴த்³ரபாத³ஸஹிதோ நாகா³ர்ஜுநோ தந்மதம்
தே³வேநாப்யநுக³ம்யமாநவசந: காலம் சிரம் தி³ஷ்டவாந் ।
தச்சா²ஸ்த்ரப்ரவிவேகநிஶ்சிததி⁴யஸ்தீர்த்²யாந் விஜித்யாகி²லாம்-
ஸ்தச்சி²ஷ்யா அபி ஶாஸநம் முநிவரஸ்யாதி³ஷ்டவந்தஶ்சிரம் ॥ 6॥

மத்⁴யமகஶாஸ்த்ரஸ்துதி:

ஆயாதாய ஶிரோऽர்தி²ந்நே கருணயா ப்ரோத்க்ரு’த்ய த³த்த்வா ஶிர:
ஸம்யாதே து ஸுகா²வதீம் ஜிநஸுதே நாகா³ர்ஜுநே தத்க்ரு’தா: ।
க்³ரந்தா:² ஶிஷ்யக³ணாஶ்ச தேऽபி ப³ஹுநா காலேந நாஶம் க³தா:
தத்த்வார்கேऽஸ்தமிதேऽது⁴நா ந ஹி மதம் ஸ்பஷ்டம் தத³ஸ்தி க்வசித் ॥ 7॥
உத்ப்ரேக்ஷா ரசிதார்த²மாத்ரநிபுணே து³ரங்க³தே ஸத்பதா²த்³
உந்மத்தேऽத² நிபீய தர்கமதி³ராம் லோகேऽது⁴நா பூ⁴யஸா ।
ஸர்வஜ்ஞோதி³ததத்த்வபோ³த⁴ரஹிதே பௌ³த்³தே⁴ மதே வ்யாகுலே
த⁴ந்யோऽஸௌ க்ஷணமப்யபாஸ்ய விமதிம் ய: ஶூந்யதாம் கா³ஹதே ॥ 8॥
பீ⁴த்யா வஸ்துநிப³ந்த⁴நோபரசிதைர்ய: ஶாஸ்த்ரபாஶைர்வ்ரு’த-
ஶ்சித்த்வோத்ப்லுத்ய ச யாதி வஸ்துபரிகா²ம் சைகோ ம்ரு’கோ³ऽஸௌ மஹாந் ।
தம் ப்ரத்யத்³ய ந சிந்தயா மம கு³ணஶ்சைகஸ்து யோ நாது⁴நா
தம் ப்ரத்யேவ தத³ந்யஶாஸ்த்ரமத²நீ வ்ரு’த்தி: க்ரு’தேயம் மயா ॥ 9॥
த்³ரு’ஷ்ட்வா ஸூத்ரஸமுச்சயம் பரிகதா²ம் ரத்நாவளீம் ஸம்ஸ்துதீ-
ரப்⁴யஸ்யாதிசிரம் ச ஶாஸ்த்ரக³தி³தாஸ்தா: காரிகா யத்நத: ।
யுக்த்யாக்²யாமத²ஷஷ்டிகாம் ஸவிட³லாம் தாம் ஶூந்யதாஸப்ததிம்
யா சாஸாவத² விக்³ரஹஸ்ய ரசிதா வ்யாவர்திநீ தாமபி ॥ 10॥
த்³ரு’ஷ்ட்வா தச்ச²தகாதி³கம் ப³ஹுவித⁴ம் ஸூத்ரம் க³பீ⁴ரம் ததா²
வ்ரு’த்திம் சாப்யத² பு³த்³த⁴பாலிதக்ரு’தாம் ஸூக்ஷ்மாம் ச யத்³பா⁴விநா ।
பாரம்பர்யஸமாக³தம் ப்ரவிசயாச்சாஸாதி³தம் யந்மயா
பிண்டீ³க்ரு’த்ய ததே³தது³ந்நததி⁴யாம் துஷ்டௌ ஸமாவேதி³தம் ॥ 11॥
சிந்தாமண்ட³ல ஏஷ தர்கமத²ந:ஸாக்ஷாதி³ஹாவஸ்தி²தாந்
அர்தா²ந் ஸம்யக³நாகுலாந் படுதி⁴யாம் வாகா³ம்ஶுபி⁴ர்பா⁴ஸயந் ।
வ்ரு’த்திம் ஸ்பஷ்டதராமிமாம் ச வித³த⁴ச்சந்த்³ரோऽது⁴நா கீர்திமாந்
லோகாநாமுதி³தோ நிஹந்தி விமதீ:ஸாந்த்³ராந்த⁴காரை:ஸஹ ॥ 12॥
க்ரு’த்வா வ்ரு’த்திமிமாமநாகுலபதா³ம் ஸத்ப்ரக்ரியாமாத³ராத்
ஶ்ராத்³தா⁴நாம் ஸுதி⁴யாம் ந நிஶ்சயவிதௌ⁴ யுக்த்யாக³மாபாஶ்ரயாம் ।
யத்புண்யம் மம ஶூந்யதேவ விபுலம் தேநைவ லோகோऽகி²ல-

ஸ்த்யக்த்வா த்³ரு’ஷ்டிக³ணம் ப்ரயாது பத³வீம் ஸர்வப்ரபஞ்சச்சி²தா³ம் ॥ 13॥
ஶாஸ்தாரம் ப்ரணிபத்ய கௌ³தமமஹம் தத்³த⁴ர்மதாவஸ்தி²தாந்
ஸம்பு³த்³தா⁴ந் ஸகலம் ஜிநாத்மஜக³ணம் த⁴ர்மம் ச தைர்பா⁴ஷிதம் ।

மத்⁴யமகஶாஸ்த்ரஸ்துதி:

சக்ஷுர்பூ⁴தமநந்தபு³த்³த⁴வசநஸ்யாலோசநே தே³ஹிநாம்
யோऽமும் மத்⁴யமகம் சகார க்ரு’பயா நாகா³ர்ஜுநஸ்தம் நமே ॥ 14॥
இதி ஶ்ரீ ஆசாற்யசந்த்³ரகீர்திக்ரு’தா மத்⁴யமகஶாஸ்த்ரஸ்துதி:ஸமாப்தா ॥

